
C.nr.673/2024
GJYKATA THEMELORE NE GJILAN - DEGA NE V., gjyqtari Raif Fazliu, me
bashképunétoren profesionale Dardana Behluli, né ¢éshtjen juridike kontestimore té paditésit
N.D. nga fshati B., Komuna V., i pérfagésuar nga S.B., avokat né V., kundér té paditurés
Komuna e V.sé-Drejtoria Komunale e Arsimit, me objekt kontesti kompensimi sipas
kualifikimit, vlera e kontestit 1,952.50 €, jashté seancés, me daté 11.03.2024, mori kété:
AKTGIJYKIM

I. Aprovohet kérkesépadia e paditésit N.D.nga fshati B., Komuna V., detyrohet e paditura
Komuna e V.sé-Drejtoria Komunale e Arsimit qé paditésit, né emér té kompensimit shtesé té té
ardhurave personale pér licencim, pér periudhén nga data 01.01.2021 deri me 31.01.2023,
pérkatésisht pér 25 muaj, t’ia paguajé nga 78.10 €, né shumé té pérgjithshme 1,952.50 €, me
kamaté ligjore 8 %, e llogaritur nga dita e ushtrimit té padisé me daté 29.01.2024, deri né
pagesén pérfundimtare, né afat prej 7 ditéve nga pranimi i kétij aktgjykimi, nén kércénim té
pérmbarimit ligjor.

I1. Detyrohet e paditura € paditésit t’ia kompensojé shpenzimet e procedurés né shumé 135 €,
né afat prej 7 ditéve nga pranimi i aktgjykimit, nén kércénim té pérmbarimit ligjor.

Arsyetim

| autorizuari i paditésit, me daté 29.01.2024, né kété gjykaté ka ushtruar padi kundér té
paditurés, me objekt kontesti kompensimi né bazé t€ licencimit, vlera e kontestit 1,952.50 €.
Me padi, ka theksuar se éshté e punésuar si mésimdhénése né ShMP “J.Z.” né V., ku vazhdon
té punojé edhe sot. Megenése paditési éshté me diplomé fakulteti master pér té cilin fakt i
takon shtesa e t€ ardhurave personale apo 35 % e pagés bazé prej 459 € n€ muaj edhe até, né
pérputhje me Ligjin e Punés dhe Kontratén Kolektive té Arsimit né Kosové (tutje KKAK),
ndérsa e paditura e ka paguar até vetém 82.55 €, duke i mbetur borxh nga 78.10 € pér muaj,
nga gjykata ka kérkuar gé né emér té kompensimit shtesé té té ardhurave personale pér
licencim, pér periudhén nga data 01.01.2021 deri me 31.01.2023, pérkatésisht pér 25 muaj, t’ia
paguajé shumén 1,952.50 €. Shpenzimet e procedurés i ka kérkuar, pérkatésisht shumén 104 €
pér pérpilimin e padis€ dhe 31 € pér taksén gjyqésore pér padi.

E paditura, né pérgjigjje né padi e ka kundérshtuar né térési kérkesépadiné e paditésit, me
pretendimin se kérkesa nuk éshté e bazuar né ligj, pasi obligimet e parapara nga Kontrata
Kolektive e Arsimit té Kosovés duhet té paguhen nga niveli gendror, Ministrité pérkatése dhe
anén tjetér, ka theksuar se Qeveria e Republikés sé Kosovés dhe Ministria e Arsimit e kané
shképutur kété kontraté andaj rrjedhimisht edhe nuk mund té prodhojé obligim ligjor pér té
paditurén. Tutje ka theksuar se paditési ka nénshkruar kontratén e punés sipas kualifikimit
mésimdhénés, kriter ky pér themelimin e marrédhénies sé punés né bazé té sé cilés edhe

realizon té ardhura sipas késaj pozite. E paditura gjithashtu éshté thirrur edhe né parashkrim té
kérkesés sé paditésit, duke theksuar se ka kaluar afati i paraparé prej tri vitesh pér té realizuar
kété té drejté andaj, gjykatés i ka propozuar gé té refuzojé kérkesépadiné e paditésit si té pa
bazuar né ligj. Shpenzimet e procedurés nuk i ka kérkuar.

Gjykata ka vlerésuar kushtet ligjore nga neni 398 i Ligjit pér Procedurén Kontestimore (tutje
LPK), me té cilin pércaktohet se: “Kur gjykata, pasi t’i arrijé pérgjigjja né padi, konstaton se
ndérmjet paléve nuk éshté kontestuese gjendja faktike dhe se nuk ekzistojné pengesa té tjera
pér dhénien e vendimit meritor atéheré ajo, pa caktuar fare seancé gjygésore, mund té japé
aktgjykimin me t€ cilin e pranon si t€ themelté kérkesé padiné” dhe né rastin konkret, ka ardhur
né pérfundim se té gjitha kushtet ligjore té pércaktuara né kété nen jané plotésuar pasi gé
gjendja faktike nuk éshté kontestuese e po ashtu nuk ekzistojné pengesa té tjera qé pa caktuar
seancé gjygésore té pranohet si e themelté kérkesépadia e paditésit, pasi themelésia e
kérkesépadisé éshté e bazuar né Vendimin e Qeverisé nr. 01/33, té datés 29.08.2008.

Gjykata ka gjetur se asnjé nga faktet e paragitura né padi nuk jané kontestuese, se paditési
€sht€ mésimdhénése e kualifikuar me fakultet, paga bazé e té cilés éshteé 459.00 €, ndérsa nga
e paditura éshté kompensuar vetém pjesérisht apo mé sakté vetém nga 82.55 € né muaj, duke i
mbetur késhtu borxh nga 78.10 € pér muaj, fakte kéto té mbéshtetura nga Vértetimi i punés nr.
500, i datés 17.11.2023, Lista e pagave EMO00018970, Licenca nr. 100020112, e datés
20.05.2014 dhe Vendimi nr. 18, i datés 25.01.2021, prova kéto vendimtare pér vendosje né
kété céshtje kontestimore, pasi jané Iéshuar nga organi kompetent, kétu vet e paditura, brenda
kufijve té kompetencés, duke provuar késhtu saktésiné e thénieve né kéto dokumente, ashtu sic
éshté paraparé né nenin 329.1 té LPK-sé.

Duke pasur parasysh faktin se e paditura nuk i ka mohuar faktet vendimtare e as gjendjen
faktike por vetém bazén e kérkesépadisé, gjykata ka vlerésuar se né kété céshtje juridike
kontestuese nuk éshté e nevojshme mbajtja e shqyrtimit kryesor, pasi themelésia e
kérkesépadisé sé paditésit, e aprovuar si né pikén | té dispozitivit té kétij aktgjykimi del e
mbéshtetur né€ dispozitat e nenit 55. 1 t€ Ligjit t€ Punés g€ pércakton se: “I punésuari ka té
drejté né pagé e cila pércaktohet me Kontratén e Punés, né pajtim me kété ligj, Kontratén
Kolektive, Aktin e Brendshém t€ Punédhénésit”; nenit 90. 5 i cili ka pércaktuar: “Marréveshja
Kolektive vlen pér ata punédhénés dhe punémarrés té cilét marrin pérsipér detyrimet e
pércaktuara me Marréveshjen e tillé Kolektive”, lidhur me dispozitat ¢ KKAK-sé sé datés
18.04.2017 dhe 22.01.2021, pérkatésisht neni 3. 2 i cili ka pércaktuar se: “I (e) punésuar do té
thoté punétor ose punétore, i/e cili/cila ka lidhur marrédhénie pune né pajtim me dispozitat
ligjore né fuqi, Kontratén Kolektive né€ nivel t€ vendit dhe késaj kontrate”.

Né Vendimin e Qeverisé nr. 01/33, té datés 29.08.2008, né fuqi deri me daté 06.02.2023 (i
shfugizuar me Ligjin pér Pagat né Sektorin Publik nr. 08/L-196), éshté pércaktuar se té gjithé
mésimdhénésit do té kené rritje té pagave té tyre né bazé té kritereve té licencimit, pra
mésimdhénésit, drejtorét, zévendés drejtorét dhe bashképuntorét profesional, pérfitojné rritje
page me diplomé té shkollés normale 10 % té pagés bazé, me diplomé té shkollés pedagogjike
19 %, me diplomé universitare 3 dhe 4 vjecar 35 % dhe me diplomé té 5 vjecare, master dhe
doktoraturé 35 % té pagés bazé. Zbatimi i kétij vendimi té Qeverisé, rastet e kualifikimit-
licencimit, éshté né pérputhje edhe me Mendimin Juridik té Gjykatés Supreme té Kosovés nr.
214/2023, té datés 05.10.2023.

Né kété céshtje kontestimore, gjykata vlerésoi se e paditura nuk ia ka kompensuar paditésit
pageén sipas pérgindjes pér shkak té kualifikimit shkollor sepse e ka paguar até vetém pjesérisht
ndérsa 1 ka mbetur borxh nga 78.10 € pér ¢do muaj, pasi sipas pérqindjes s€ pércaktuar né
Vendimin e Qeverisé éshté dashur té paguhet 35 % té pagés bazé, e pér kété arsye e detyroi té
paditurén si né pikén i té dispozitivit té aktgjykimit.

Sa i pérket kundérshtimeve té té paditurés lidhur me faktin e zbatimit ose jo té kontratés
kolektive, gjykata i gjeti té pa bazuara kéto pretendime, pasi né rastin konkret baza juridike e

kérkesés sé paditésit buron nga Vendimi i Qeverisé. Edhe pretendimin se paditési &shté pranuar
né puné sipas kétij kualifikimi dhe né kontratén e tij té punés pércaktohen pérgindjet sipas
kualifikimit, pér gjykatén ishte fakt jo relevant pér kété céshtje kontestuese pasi pérgindjet
sipas kritereve té licencimit té pércaktuara me Vendimin e Qeverisé dhe né kontraté té punés
kané dallim mes vete dhe mésimdhénésit nuk kompensohen sipas kétyre kritereve. Gjithahtu,
sa i pérket asaj se e paditura éshté thirrur né parashkrim té kérkesés sé paditésit, gjykata ka
gjetur se kérkesépadia e paditésit éshté e afatshme pérkatésisht, kérkesa ka té béjé me
periudhén nga data 01.01.2021 deri me 31.01.2023 ndérsa paditési ka ushtruar padi me daté
29.01.2024 pra, brenda afatit té pércaktuar kohor prej 3 viteve (neni 87 i Ligjit té Punés).
Lidhur me kamatén gjykata vendosi né bazé té nenit 382 té LMD-sé.

Gjykata vendosi si né pikén Il té dispozitivit té kétij aktgjykimi duke u mbéshtetur né nenin
449 lidhur me nenin 452.1 dhe 463.1 té LPK-sé, pasi e paditura e ka humbur kontestin dhe pér
kété arsye u detyrua té paguajé shpenzimet e paditésit edhe até, pér taksén gjygésore pér padi
shumén 31 € dhe pér pérpilimin e padisé shumén prej 104 €.

Nga té lartcekurat, e duke u mbéshtetur edhe né nenin 142 lidhur me nenin 398 té LPK-sé, u
vendos si né dispozitiv té kétij aktgjykimi.

GJYKATA THEMELORE GJILAN - DEGA V.
C.nr.673/2024, daté 11.03.2024
Gjyqtari,
Raif Fazliu

Késhillé Juridike: Kundér kétij aktgjykimi éshté e lejuar ankesa né Gjykatén Apelit té
Kosovés né Prishting, né afatin prej 7 ditéve pas dités sé pranimit. Ankesa né kopje té
mjaftueshme, dorézohet népérmjet késaj gjykate.

3(3)



